
Abasaserdooti,

Bannaddiini,

Abantu ba Katonda mwenna

2 September 2025

RE: OKUSABIRA TTABAMIRUKA WA SINODI VI EYA MASAKA DIOCESE MU MWEZI
GWA SAPPULE (OCTOBER 2025)

Eddembe lya Mukama waffe Yezu Kristu libeere nammwe!

Nga 24 November 2024, Olunaku Iw’Essaza lyaffe Masaka, twalangirira 2025 ng’omwaka
ogw’okutuuza Sinodi VI ey’Essaza lyaffe n’ekiruubirirwa eky’ Okubeera Eklezia Annyikidde Evanjiri
era Agirangirira, Atambulira Awamu era Eyeeyimirizaawo, nga Tusimbye mu Katabi (To Be an
Evangelized and Evangelizing Church, United, Co-Ordinated and Self-Sustaining, Rooted in the Basic
Christian Community).

Sinodi y’Essaza lukiiko lukulu nnyo mu bulamu bw’Essaza nga luyambako Omwepiskoopi
olw’obulungi bw’Essaza lyonna (Can. 460). Lwe lukiiko olw’enjawulo Omwepiskoopi, Abasaserdooti,
Bannaddiini n’Abakristu Obukristu okuva wonna mu Ssaza, ffenna wamu mu mutima ogw’essaala,
mwe tussiza awamu ebirowoozo okuzuula kiki Katonda ky’asaba Eklezia mu Ssaza lyaffe,
ekinaatuyamba okutuusa obulungi obutume bwa Kristu. Kiseera kya kukubaganya birowoozo nga
tulambikibwa Mwoyo Mutuukirivu, tutemere wamu empenda ez’okusobozesa Essaza lyaffe
okutambula obulungi okusingawo. Mu ngeri eno Abakristu baba bakozesa eddembe lyabwe
n’obuvunaanyizibwa bwabwe ng’Abakristu, okuzimba Omubiri gwa Kristu (Can. 208), okwenyigira
mu kukula kw’Eklezia (Can. 210), okuggyayo ebyetaago byabwe mu by’omwoyo (Can. 212 §2),
n’okuwa endowooza zaabwe ku Iw’obulungi bw’Eklezia (Can. 212 §3).

Tumaze akabanga nga tukunnaanya ebirowoozo wonna mu Ssaza nga tukulemberwa akakiiko ka Sinodi
VI akakulemberwa Rev. Fr. James Ssendege (Synod VI Moderator). Olukiiko Ttabamiruka olwa
Synodi VI olunaasengejja ebirowoozo byonna ebikunnaanyizidwa, lujja kutuula okuva nga 2 okutuuka
nga 9 November 2025 ku Sports Arena e Kitovu. Missa eggulawo olukiiko olwo eribeera mu Lutikko
e Kitovu ku Sunday nga 2 November 2025, ku ssaawa 11 ez'olweggulo (5:00 pm). Enkeera nga 3
November 20235, olukiiko lutandike ku ssaawa 4 ez’enkya (10:00 am).

Mbakoowoola mwenna abooluganda, mu mwezi gwa Sappule (October 2025), mu Butabi na
wonna we munaagattira Sappule musabire mu bwawufu Ttabamiruka wa Synodi VI okutambula
obulungi n’okuvaamu ebibala ebigendereddwa mu Sinodi eno. Buli mubatize, na buli mutonde,
na buli kitonde, mu Ssaza ly’e Masaka, twongere okwoleka ekitiibwa kya Katonda.

Abbaluwa eziyita abakiise mu Ttabamiruka ono zaafuluma dda. Abakiise bonna bategekeddwa
aw’okusulanga (Hotel) mu kiseera kya Ttabamiruka. Buli mukiise ajje n’Ekitabo Ekitukuvu n’ebirala
by’akozesa (Personal effects).

Nnyaffe Biikira Maria Nnawannaku atusabire; atuwolereze.

